
NUUSBRIEF  - OKTOBER 2011
1. Lede NUUS!!!

`n Spesiale gelukwensing aan Paul wat op 17 Oktober `n ronde 50 jaar oud geword het!! Welkom in die 50’s Paul, mag daar net voorspoed, vrede en vreugde op die pad vorentoe wees!

Ander klub lede wat in Oktober verjaar / verjaar het is Coert 25ste, Willem 26ste, Corné 15de, Stefanus 4de, en Chanson 14de. Baie geluk aan julle almal!!!  Coert en Annatjie is seker ook al getroud in hierdie mooiste mooiste maand, mag jul bootjie veilig vaar!!

2. Roete gestap in Oktober: 

Mahala Manzi 14-16 Oktober: 

Petro skryf:

Julle weet mos. Die oumense het allerhande bruikbare en onbruikbare gesegdes gehad.

Die Engelse ook, soos   “a change is as good as a holiday”

Mahala Manzi is so ‘n ou nuwe enetjie wat ons toe uitprobeer het.

‘n Spik splinternuwe roete wat vanjaar oopgemaak het.

Goeie nuus kom altyd eerste want dit laat mens lekker voel. Veral op ‘n Maandag as die kantoorstoel nie so lekker sit as ‘n klip onner die stêre nie. 

Om mee te begin. Die teerpad na Stofberg Roossenekal Steelpoort is nou weer meer teer as stof, so mens kan nou weer die roetes daai kant toe uitpak en afstof. Ons koelbokse was nog koel en vol so ons het maar by Mapoch Drankwinkel verbygehou, gretig op die uitkyk vir die afdraai na MM – ‘n pragtige rietkontrepsie wat ek netjies sou mis as ek en my Tazz sonner GPS op Neil Diamond ingetune was.

Dankbaarheid is ‘n goeie gawe. Dis nie al hoekom ek dankbaar was my Tazz het by die huis gebly nie – ek sê jou, nie eers die Rolling Stones sou hom deur daai 15km 4x4 roete by die kamp gekry het nie.

Maar ‘n boer maak ‘n plan en daar haal die bakkie toe die trekker in.

En nie hoe nie. Sit Anel statig soos ‘n plaas joolkoningin op die sleepwaentjie, hare in die wind, lyk nie eers bang sy hop daar af nie. Al wat kort gekom het om die prentjie af te rond, was ‘n handvol van die helder oranje Baberton madeliefies wat so oral tussen die klippe blom.

Nes mens so by jouself beginne dink:  jong, ons sak so ver uit die beskawing uit weg, ons is nou in die berg se diepste pens, hier gaan dit wees soos in die ou dae toe hulle nog brood in die miershoop gebak het – hierts! Wat ‘n mooie, mooie kamp! Grasdaklapa, loodsware houttafel en stoele, kosmaaktafels, kombuiskaste om jou kos in te bêre en die ape te fnuik, gasstoof oond en al, gasvrieskas – en als werk! Die goeie matrasse is nog nie hol gelê nie en as die watertenk 9uur die aand leeg is, vra mens net vir Joseph om die pomp te start. Hout word so mildelik voorsien dat enige kranige vuurmaker sy vergete talente ten toon kan stel en so kan vuurmaak dat hy vergeet het hy kom eintlik om te stap.

Met ou beproefde resepte, sowel as met nuwe idees, wil mens altyd ietsie bysit en ietsie weglaat - in die hoop dat jy die einde van die reënboog betyds sal haal voor die son sak.

As die ou wat die kamp gebou het en die ou wat die roetes uitgelê het dalk dieselfde mens is, moes hulle liewer ‘n gewone stapper se opinie gevra het. Ons was van opinie dat die lieflike eiendom…. mmmm,     sê maar ordentlikheidshalwe,       ietwat onderbenut is. 

Saterdag het ons nog streng konserwatief en goed grootgemaak, die blou merkers getrou probeer volg. Ons dink nie dis ‘n goeie idee om klomp klein roetetjies te probeer inpas en dan die allerhande kleure by mekaar te laat aansluit nie. (veral nie as die kaart nou nie so ooreenstem dat jy dit kan agterkom nie…)   Met ‘n rustige uitgangspunt en genoeg waterstop ruskansies en al, was ons seker 12h00 al terug by die lapa. Mens kan ook net soveel eet en met ‘n lang middag op hande het elkeen sy eie doen gedoen; geslaap, kaart gespeel, weer gaan swem, ‘n rit of 2 met die bakkie gevat.

Dit is sooooo lekker om te weet: ons is nou die oumense, ons het nou genoeg lewenservaring  om met outoriteit te kan sê: die volmaakte en die tannemuis is nefies en hulle bestaan nie eintlik nie; ons skep dit sommer self.

So het ons dan Sondagoggend eers die groen merkers gevolg tot waar die stapleier besluit het: a nee a! ons storm nie weer bolangs deur die klippe nie, ons volg die rivier.

Soos wat dit met alle “agterna” wysheid gebeur – ons moes dit sommer lankal al gedoen het.

Want toe sien ons waar kom die naam vandaan. Mahala Manzi se verniet water het swemgate wat enige otter sal plesier. Mens kan ook nie alles in die lewe gelyk hê nie en moet jy weet – in die somer na groot reën sal jy hier op die klippe in die water kan afgly solank jou swembroek of jou velle dit hou, maar braai gaan jy braai want met die berge al om jou, gaan daai hitte nergens, nie eers dorptoe vir ‘n roomys nie.

Die gewone traagheid om terug te ry het almal oorval totdat die inpak, groet, en goeie wense, nie langer uitgestel kon word nie.

Die bobbejaansterte wat sowaar ek jok nie vir jou nie, amper bome is, en hulle pers blomme, wuif ons totsiens so ver soos ons ry. Joseph kry ‘n lift boontoe, staan-staan en klou-klou agterop die reëling van ‘n bakkie en lyk so gemaklik asof hy dit gister laas gedoen het.

Mahala Manzi.

Gratis water.

Soos vriendskap, grappies, vreugde – gratis en verniet, kom stap en geniet!
2. Stap program vir 2011:  
	DATUM
	ROETE
	TIPE
	WAAR
	DAE
	KILOS
	KOSTE*

	11-13 Nov
	Boot & Paddle
	Rugsak/roei
	Potchefstroom
	2
	 7km stap & 10 roei
	 R 495.00

	10-13 Des
	Blyderivierspoort
	Rugsak
	Bourkes Luck
	3
	9+13+9
	R190.00

	10-13 Des
	Fanie Botha
	Rugsak
	Sabie
	3-5
	
	R305.00

	20-22 Jan
	Groenkloof 
	Jaarvergadering
	Fonteinedal
	2
	10 + 4
	R 90.00


*Onthou om R17 bankkostes by te sit indien jy kontant betaal.
LET WEL:


· Daar is nog heelwat plekke oop op Fanie Botha. As jy belangstel, nou is jou kans!!!!
3.  
Roetes vir 2012:  
	Datum
	Roete
	Tipe
	Plek
	Kilo's 
	Dae
	Koste pp

	20-22 Jan
	Groenkloof + Alg Jaarvergadering
	dagstap
	Fonteine
	 10 + 4
	2
	R 90.00

	29-Jan
	Dome Poele
	dagstap
	Magaliesberg
	 
	1
	R 40.00

	10-12 Feb
	Angels Wing
	basis
	Clarens
	Totaal 16
	2
	R 260.00

	9-11 Maart
	Kranskloof
	basis
	Carolina
	 
	2
	R 250.00

	2-8 April
	Giants Cup
	rugsak
	Sani Pass
	 60km
	5
	±R600 dep. R300*

	20-22 April
	Bokkraal
	basis
	Groot mariko
	 
	2
	Tentatief

	19-24 Mei
	Visrivier
	rugsak
	Ais-Ais Namibië
	Totaal 80
	5
	R250.00 slegs stap

	Mei
	Uitsoek
	rugsak
	Nelspruit
	 
	 
	Tentatief

	Junie
	De Wagensdrift
	Basiskamp
	 
	 
	 
	Tentatief

	Julie
	Waterkloof Vrystaat?
	 
	 
	 
	 
	Tentatief

	Aug
	Nylsvlei
	basiskamp
	Nylstroom
	 
	 
	Tentatief

	Aug
	Botaniese Tuine Roodepoort 
	dagstap
	 
	 
	 
	Tentatief

	5 - 11 Sept
	Otter
	rugsak
	Tsitsikamma
	 42km
	5
	R830  dep R500

	26 Sep - 2 Okt
	Otter
	rugsak
	Tsitsikamma
	 42km
	5
	R830  dep R500

	Sept
	Summit
	rugsak
	Rustenburg
	 
	 
	Tentatief

	Okt
	Eye view
	Basis
	Rustenburg
	 
	 
	Tentatief

	Nov
	Kingdom
	basis
	Witbank
	 
	 
	Tentatief

	Des
	Injasuti
	Kanp
	Drakens
	 
	 
	Tentatief


* Kostes sluit vervoer in terug na beginpunt asook 1 nag Sani Lodge Backpackers verblyf, dit is tentatief.

Let wel: Slegs die stappe wat geel gemerk is hierbo is reeds bespreek en VAS. Jy kan dus by Amanda hoor of daar plek is as jy wil saam stap.

Die res is slegs voorstelle en is julle almal welkom om enige ander stappe vir enige tyd van die jaar, voor te stel, laat weet Andries asb.

4.  
Roete plekbesprekings:  

Amanda Louw

082 892 3406



012 654 3315


amandam@lantic.net (verkieslik e-pos)

Let wel: 
  


· Vind uit of daar plek op die roete is, bel of e-pos vir Amanda!!!!.

· Betaal dan jou geld in (jou naam EN die staproete as verwysing by jou betaling asb!!! daarsonder is jou plek op die stap nie gewaarborg nie )

· Slegs die volle bedrag wat vereis word vir `n staproete sal aanvaar word, geen deposito’s nie asseblief (tensy dit spesifiek so vermeld word deur Bestuur). Slegs wanneer volle betaling vir die roete gedoen is, is bespreking finaal.

· As jy betaal het vir ‘n stap het jy onderneem om die stap te gaan stap. Geen gelde sal aan jou terugbetaal word, tensy iemand anders in jou plek kan gaan nie.

· E-pos of faks bewys  van betaling. SMS sal ook goed wees.
__________________________________________________________________________________________
Laaste woordjie:

“Die jaar is amper weer verby en Kersfees voor die deur
Armsvol lekker memories gemaak en goeie tye spandeer

`n Tikkie sadness oor dit amper alweer totsiens is .....

Aan die anderkant... volgende jaar se program maak my opnuut weer lus

Om my stewels vroeg in 2012 uit die stof op te dis  

En saam met Ndaba op `n voetslaanpad te gaan rits!

Ndaba groete,
 Annetjie
